ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և խնդիրները

 Արագածոտնի մարզի Ապարանի Բաղրամյան 43 հասցեում գտնվող վթարային շենքի փոխարեն նոր բնակելի շենքի կառուցման աշխատանքների մասով պայմանագրային պարտավորությունների ֆինանսավորումն ապահովելու համար անհրաժեշտ է 2022 թվականին նախատեսել մնացորդային 163568,6 հազար դրամ գումար։

Վերը նշվածը պայմանավորված է այն հանգամանքով, որ  Արագածոտնի մարզի Ապարանի Բաղրամյան 43 հասցեում գտնվող վթարային շենքի փոխարեն նոր բնակելի շենքի կառուցման շինարարական աշխատանքների ժամանակ իրականացվել են նախագծանախահաշվային փաստաթղթերի փոփոխություններ, որոնք պայմանավորված են եղել «Վեոլիա Ջուր» փակ բաժնետիրական ընկերության կողմից նախկինում տրամադրված ջրամատակարարման և ջրահեռացման տեխնիկական պայմանի փոփոխությամբ՝ համաձայն որի կոյուղու միացման կետը փոխվել է և դրա հիման վրա մշակվել են նոր նախագծանախահաշվային փաստաթղթեր, որոնք ներկա պահին ուղարկվել են Ապարանի համայնքապետարան համաձայնեցման: Նշված գործընթացով պայմանավորված արտաքին ինժեներական ենթակառուցվածքների կառուցման ու դրան հաջորդող բարեկարգման աշխատանքները հնարավոր չի եղել իրականացնել 2021 թվականին, ինչի արդյունքում էլ ՀՀ Արագածոտնի մարզի Ապարանի Բաղրամյան 43 հասցեում գտնվող վթարային շենքի փոխարեն նոր բնակելի շենքի կառուցման շինարարական աշխատանքների համար 2020 թվականի ապրիլի 30-ին ՀՀ քաղաքաշինության կոմիտեի և «Բաղրամյանշին» բաց բաժնետիրական ընկերության միջև կնքված N ՀՀՔԿ-ԲՄԱՇՁԲ-20/1 պայմանագրի շրջանակներում 2021 թվականին նախատեսված շինարարական աշխատանքները հնարավոր չեն եղել ավարտել:

Նշված խնդրով պայմանավորված հեղինակային հսկողություն իրականացնող ընկերության կողմից կազմվել է մնացորդային աշխատանքների կատարման ժամանակացույց, որը հաստատվել է տեխնիկական հսկողություն և շինարարական աշխատանքներն իրականացնող ընկերությունների կողմից՝ համաձայն որի նշված աշխատանքների կատարման համար սահմանվել է 200 օրացուցային օր /Կցվում է/, ինչի արդյունքում անհրաժեշտություն է առաջացել 2020 թվականի ապրիլի 30-ին ՀՀ քաղաքաշինության կոմիտեի և «Բաղրամյանշին» բաց բաժնետիրական ընկերության միջև կնքված N ՀՀՔԿ-ԲՄԱՇՁԲ-20/1 պայմանագրի ժամկետը երկարաձգել մինչև 2022 թվականի օգոստոսի 30-ը ներառյալ (արտաքին կոյուղագծի կառուցման շինարարության թույլտվությունը Ապարան համայնքի ղեկավարի կողմից տրամադրվել է 24.05.2022թ-ին):

Միաժամանակ, 2022 թվականի պետական բյուջեով ՀՀ աշխատանքի և սոցիալական հարցերի  նախարարության (բյուջետային գլխավոր կարգադրիչի) կողմից իրականացվող «Բնակարանային ապահովում» ծրագրի շրջանակներում հատկացվել է 311875,6 հազար դրամ գումար՝ Սպիտակ քաղաքում նոր բնակելի շենքի կառուցման աշխատանքների համար:

 Հաշվի առնելով վերոգրյալը՝  անհրաժեշտություն է առաջացել ՀՀ 2022 թվականի պետական բյուջեով հաստատված 1098 «Բնակարանային ապահովում» ծրագրի 21001 «Բնակարանային շինարարություն» միջոցառման գծով Սպիտակ քաղաքում նոր բնակելի շենքի կառուցման աշխատանքների համար նախատեսված 311875.6 հազար դրամ գումարից 163568,6 հազար դրամ գումարը հատկացնել 1098 «Բնակարանային ապահովում» ծրագրի 21001 «Բնակարանային շինարարություն» միջոցառուման գծով Արագածոտնի մարզի Ապարանի Բաղրամյան 43 հասցեում գտնվող վթարային շենքի փոխարեն նոր բնակելի շենքի կառուցման աշխատանքների իրականացմանը։

Միաժամանակ, հաշվի առնելով այն հանգամանքը, որ նախատեսվող վերաբաշխման արդյունքում Սպիտակի բնակելի շենքի շինարարական աշխատանքներն ավարտին հասցնելու համար 2023 թվականին անհրաժեշտ է լինելու հատկացնել ևս 320,086.6 հազ. ՀՀ դրամ գումար (վերաբաշխման արդյունքում չհատկացված ֆինանսկան միջոցների չափ) և պայմանագրի ամբողջական կատարման վերջնաժամկետը դեռևս անորոշ է (անհրաժեշտ մնացորդային գումարի հատկացման ժամկետը անորոշ է)՝ առաջարկում ենք որոշման նախագծում նախատեսել դրույթ՝ համաձայն որի, կթույլատրվի ՀՀ քաղաքաշինության կոմիտեին 02.06.2021 թվականին կնքված NՀՀՔԿ-ՀԲՄԱՇՁԲ-21/1 պայմանագրով նախատեսված և 03.01.2022 թվականի դրությամբ առկա մնացորդային աշխատանքների կատարման համար սահմանել նոր օրացուցային գրաֆիկ:

ՀՀ կառավարության որոշման նախագիծը մշակվել է հիմք ընդունելով ՀՀ կառավարության 2021 թվականի դեկտեմբերի 23-ի N 2121-Ն որոշմամբ հաստատված «ՀՀ կառավարությանն օրենքով վերապահված իրավասությունների շրջանակներում բյուջետային հատկացումների գլխավոր կարգադրիչների գծով ՀՀ տվյալ տարվա պետական բյուջեով նախատեսված հատկացումների վերաբաշխումների, միջեռամսյակային տեղաշարժերի, բյուջետային ծրագրերի միջոցառումները կատարող պետական կառավարման համապատասխան մարմինների ցանկերում փոփոխությունների և (կամ) լրացումների, ինչպես նաև ՀՀ տվյալ տարվա պետական բյուջեով նախատեսված հատկացումների հաշվին պետության կարիքների համար իրականացվող գնումների պլանում փոփոխությունների և լրացումների կատարման» կարգը։
2. Տվյալ բնագավառում իրականացվող քաղաքականություն
Քաղաքաշինության և ճարտարապետության բնագավառում պետական քաղաքականության մշակում, իրականացում, համակարգում, պլանավորում, մոնիտորինգի, կապիտալ ծրագրերի կատարում:

3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ քաղաքաշինության կոմիտեի կողմից:
4. Ակնկալվող արդյունքը

Սպիտակ քաղաքում նոր բնակելի շենքի և Արագածոտնի մարզի Ապարանի Բաղրամյան 43 հասցեում գտնվող վթարային շենքի փոխարեն նոր բնակելի շենքի կառուցման աշխատանքների շարունակականության ապահովում:
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.

Նախագծի ընդունման դեպքում պետական բյուջեում ծախսերի և եկամուտների ավելացումներ չեն առաջանում:  
7. Կապը ռազմավարական փաստաթղթերի հետ

Նախագիծն անմիջական կապ չունի գործող ռազմավարական փաստաթղթերի հետ:
